
F A A M A T A L A G A  O  S U E S U E G A
Aso 6 Oketopa, 2022, sa mua'i faailoaina mai ai e se tasi o tama'ita'i aoga i le Iunivesite o
Samoa le susuga ia Tineiafiolemaluapapa Tuia, oloo ia nofo i le nuu o Tuana'i, sa ia mauaina
ai ni foaga i le vaega o le matafaga o lea lava nu'u.

Sa matou faafesootai loa le Afioaga o Tuana'i aemaise o le aiga tonu oloo patino iai lenei
fanua, ma sa aumai ai loa le faatagana ma le aso e faatino ai a matou suesuega. I le aso
25 Oketopa, 2022 sa amata ai loa ona o matou galulue e faatino suesuega o foaga oloo
maua i totonu o lenei Afioaga. E taunu'u atu le vaega suesue mo Foaga, ua afa le 9 i le
taeao, ma e maea ifo lenei suesuega ua ta le itula e 1 i le aoauli.  Sa matou galulue faatasi
ma ni isi o suli o le aiga Sa Luafatasaga le susuga ia Matu'u Uilaao ma le susuga ia
Lealaitagomoa Poto Keil aua le faamatalaina mai o tala faasolopito o nei foaga.

Sa faailoa mai foi e suli o lenei aiga, oloo tele ni isi o maa foaga oloo taatitia i gatai o le
sami peitai e lei mafai ona matou sopolia ona o tulaga o le tai. Talitonu lenei Afioaga oloo
iai ni isi o foaga e tele matou te lei faamaumauina. Ma olea toe asia lenei Afioga i se taimi
o lumana'i ina ia faamauina uma mai ma sailiili uma nisi foaga oloo iai.

Itu Sasae o le matafaga, Tuana'i, Upolu 1



F A A F A N U A  F A A I L O A I N A  O  F O A G A
O se faafanua mo foaga uma e 18 sa faamauina
mai ile vaega o le gataifale o Tuana'i. Sa
faamauina ina ua pe le tai ma oloo iloa gofie
atu e ala i le faafanua oloo faailo atu. E eseese  
vaega oloo taatitia ai nei maa e pei ona faailoa
atu ma e tusa ma le 80 mita le mamao o le agai
atu i le auala ma le vaega tonu oloo iai nei
foaga. 

Faafanua mo foaga sa faamauina i Tuana'i aso 25 Oketopa, 2022 

F A A M A U I N A  O  F O A G A

Nofoaga Vaega Lautele Umi Loloto Ituaiga

P U S A  F O A G A  2

A T A  V A A I A  O  S A I L I I L I G A

Tuana'i Foaga 3, oloo iai faatasi ma le vase ma le fua faatatau faapea ma lona igoa atoa 

Ata vaaia oloo faailoa atu ai le pito i sisifo o le matafaga. Olo'o galulue ai le vaega suesue o Foaga ma  
sui o le Aiga Sa Luafatasaga.(sasae-sisifo: Gwen Pitovao, Matu'u Uila'ao, Saleaumua Vili,

Tineiafiolemaluapapa Tuia, Tuiala Moimoi, Ta'atia Fagalele

A T A  V A A I A  O  S A I L I I L I G A

Saleaumua Vili oloo ia faamauina le foaga 1 sa mauaina

Ni isi o ata vaaia o se faaputuga o maa foaga olo'o maua faatasi i le Fagapalapala, Tuana'i

A T A  V A A I A  O  S A I L I I L I G A

Itu i Saute o le Fagapalapala oloo iai le vaega suesue o foaga

Itu i matu o le Fagapalapala oloo faamauina ma galulue ai le vaega suesue e faamauina ni isi o foaga
oloo mauaina mai ai 

A T A  V A A I A  O  S A I L I I L I G A

Tuana'i foaga 1. O se vaaiga matagofie o lenei foaga ona o le mataina o foliga eseese ma ona pupu. O se tasi
o foaga taua e iai le talitonuga sa tele ni vaega sa faaaogaina ai i aso anamua. 

F A A F E T A I  F A A S O A

O lenei poloketi ua mafai ona faataunu'uina ona o le fesoasoani
mai ma le agalelei aemaise o le agaga galulue faatasi o le 



Afioaga o Tuana'i

ma le



Aiga Sa Luafatasaga, Afioga Matu'u Uila'ao Tamasese faapea
Lealaitagomoa Poto Keil




Matou te momoli atu ai le agaga faafetai tele mo le faaavanoaina mai o lo
outou Maota aemaise o le faatagaina o i matou e ala lea i le fia sailiiliina mai

ma  faamauina foaga oloo mauaina i totonu o lo outou fanua aemaise o lo
outou Afioaga. Faafetai le lagolagosua e ala i lenei poloketi taua ma le aoga

aua le toe matimatiina mai ma sailia o o tatou tala eli ua mou ese atu. Faafetai
le faasoa faatamalii. O la outou fesoasoani ua fai lea ma oso o lenei vaega
suesue ina ia faatumauina ai pea le taua ma le aoga o measina a Samoa sa
faaaogaina i aso anamua. Faafetai tele mo le faaavanoaina mai o lo outou

taimi taua.

Faafetai le faasoa ia faamanuia le Atua

Vaega suesue mo Foaga i Tuana'i:



Ta'atia Fagalele

Rev. Malotau Lafolafoga
Dionne Fonoti

Greg Jackmond
Tineiafiolemaluapapa Tuia

Saleaumua Vili
Tuiala Moimoi
Gwen Pitovao

Matou te fiafia tele lava e faasoa atu lenei lipoti ma le agaga faaetai ona o lo
outou fesoasoani mai


